
ACTIVIDADES LITERATURA 2º BACH
ACTIVIDADES TEMA 1
Contextualice este poema na época correspondente e identifique e explique dúas características do seu autor, recorrendo sempre a exemplos tirados do propio texto. Engada o nome doutro autor da mesma época e cite dúas obras del. (Ext. aprox. 250 palabras)
Teño amores na montaña
Teño amores na montaña
teño moza montañesa,
que ma deparou un santo
no turreiro dunha festa.
(...)
Teño amores na montaña,
teño unha moza brañega,
que, si cos ollos feitiza,
o corazón me estonteia
c´aquelas palabras doces,
i aquelas surrisas meigas
das nenas repinicadas,
argullo das cumes ermas.
	Noriega Varela, Do ermo (1920)

Contextualice  o  texto  de  Noriega Varela  na  época  literaria  correspondente. Identifique  e  explique dúas características que lle permitan situar o texto no percorrido literario do autor, apoiándose no propio fragmento. Indique outro autor destacado deste período e sinale dúas obras del. (Ext. aprox. 250 palabras).

¡Nin rosiñas brancas, nin claveles roxos!
Eu venero as froliñas dos toxos.
Dos toxales as tenues froliñas,
que sorríen, a medo, entre espiñas.
Entre espiñas que o ceio agasalla
con diamánte-las noites que orballa.
¡Oh do iermo o preciado tesouro!:
as froliñas dos toxos son de ouro.
De ouro vello son, mai, as froliñas
dos bravos toxales, ¡das devociós miñas!
Noriega Varela, Do ermo (1920)




Contextualice este poema na época correspondente e identifique e explique dúas características do seu autor, recorrendo sempre a exemplos tirados do propio texto. Engada o nome doutro autor da mesma época e cite dúas obras del. (Ext. aprox. 250 palabras)

A BRÉTEMA
		Pra miña filla Cándida.
A brétema, ¿tu sabes?, é ceguiña:
os piñeirales pouco a pouco explora,
e anda sempre descalza, e si se espiña,
sangrar, non sangra; pero chorar, chora...

Chora copiosamente a pobresiña,
como chorou Jesús, cal chora a aurora;
e en maus do sol é cada lagrimiña
derramada, unha estrela brilladora...

Lagrimiñas preciosas, recollelas
mil veces se me ocurre, pra con elas
facer... (si xa non soño, ¿que eu faría?)

¿Unha sarta me pides? Lograreina,
como un rei a quixera pra unha reina,
como nunca se veu na xoiería.

Noriega Varela, Do ermo (1920)

Contextualice  o  texto  de  Noriega Varela  na  época  literaria  correspondente. Identifique  e  explique dúas características que lle permitan situar o texto no percorrido literario do autor, apoiándose no propio fragmento. Indique outro autor destacado deste período e sinale dúas obras del. (Ext. aprox. 250 palabras).

TODA HUMILDE BELLEZA ...
Vago  xirón  de brétema, atavío 
soberbio da irta  xesta, reidora,
fulgurante doíña de rocío
(pazo do sol e lágrima da aurora);
raiola de lunar que bica o río,
flor mareliña que entre espiñas chora,
ou das redes da araña un tenue fío,
toda humilde belleza me namora.
É un vermiño de luz o amigo caro
do meu nume saudoso... Antes reparo
na nudez adorable dunha estrela
que nas rosas dos vales, que sorríen,
que nos mantos dos pinos, que se engríen , 
que nas blondas  do mar, que se rebela 

Noriega Varela, Do ermo (1920)

Contextualice  o  texto  de  Ramón Cabanillas  na  época  literaria  correspondente. Identifique  e  explique as características que lle permitan situar o texto no percorrido literario do autor, apoiándose no propio fragmento. Indique outro autor destacado deste período e sinale unha obra del. (Ext. aprox. 250 palabras).

¡Vila morta, vila morta,
Adeana e mariñeira...!
¡Tardes da escola! ¡Fontiñas
De ágoas limpas e segredas!
¡Raiolas do sol dourado
Na negrura da tromenta!
Nunca podréi esquecervos...
¡Meu recordo é unha roseira
Que tem, frescas e arumadas,
Máis rosas canto máis vellas.
Fragmento de “O sábado na escola”, Vento Mareiro
Contextualice este poema na época correspondente e identifique e explique dúas características do seu autor, recorrendo sempre a exemplos tirados do propio texto. Engada o nome doutro autor da mesma época e cite dúas obras del. (Ext. aprox. 250 palabras)

Sol de outono no mar calmo fungue o lume;
alá, lonxe, chirra un carro no camiño;
canta a ágoa no rodicio do muíño
e arrecende dos fiúnchos o cheirume.
   Por enriba dos tellados rube o fume;
esbardallan as lavercas antre o liño;
roxa lúa, con fasulas de meniño,
aparesce da montana sobre o cume.
Fragmento de “Tarde baixa”, No desterro de Ramón Cabanillas





Contextualice  o  texto  de  Ramón Cabanillas  na  época  literaria  correspondente. Identifique  e  explique as características que lle permitan situar o texto no percorrido literario do autor, apoiándose no propio fragmento. Indique outro autor destacado deste período e sinale unha obra del. (Ext. aprox. 250 palabras).

Un a un os máis fortes erguer queren a espada, 
mais vencidos, maltreitos, decaídos na arela
 todos renden o peito sin que alcancen movela.
(...)
o orfo do rei Uther, o príncipe varudo
(...)
e alzando á outura a nobre luminosa mirada
ó pobo axoellado amostra a rexa espada
que, ergueita docemente, brandea na súa man
como pruma abalada dun ventiño levián 
(...)
Seguro da diviña e trunfadora axuda
con brados de ledicia o xentío saúda
ó forte mozo esgrevio en quen presinte o Rei
que imporá ó mundo enteiro o lábaro e a lei;
				Fragmento da “A espada Escalibor”, Na noite estrelecida.
Contextualice este poema na época correspondente e identifique e explique dúas características do seu autor, recorrendo sempre a exemplos tirados do propio texto. Engada o nome doutro autor da mesma época e cite dúas obras del. (Ext. aprox. 250 palabras)
Silencio
Cando o paxaro agáchase no niño,
o vento dorme, o río vai calado
e o esprito voa ó ceo, translevado,
en cobiza de luz e de aloumiño,
ergue o silenzo o cántico diviño:

¡A terra, o mar, o ámbito estrelado,
todo, señor, se move ó teu mandado,
que Ti es comenzo e fin, rumbo e camiño!
				Fragmento de “Silencio” (Samos) de Ramón Cabanillas


Contextualice  o  texto  de  Ramón Cabanillas  na  época  literaria  correspondente. Identifique  e  explique as características que lle permitan situar o texto no percorrido literario do autor, apoiándose no propio fragmento. Indique outro autor destacado deste período e sinale unha obra del. (Ext. aprox. 250 palabras).
Irmáns no amor a Suevia
   de lexendaria historia,
   ¡en pé! ¡En pé dispostos
   a non morrer sen loita!
   ¡O día do Medulio
   con sangue quente e roxa
   mercámo-lo dereito
   á libre, honrada chouza!
¡Xa está ó vento a bandeira azul e branca!
¡A oliva nunha man, a fouce noutra,
   berremos alto e forte:
   “A nosa terra é nosa”.
Validos de traidores
   a noite de Frouseira
   á patria escravizaron
   uns reises de Castela.
   Comestas polo tempo
   xa afrouxan as cadeas...
   ¡Irmáns asoballados
   de xentes estranxeiras,
ergámo-la bandeira azul e branca!
E ó pé da enseña da nación galega
   cantémo-lo dereito
   á libertá da Terra!

¡Irmáns! En pé sereos
a limpa fronte erguida,
   envoltos na brancura
   da luz que cae de riba,
   o corazón aberto
   a toda verba amiga
   e nunha man a fouce
   e noutra man a oliva,
arredor da bandeira azul e branca,
arredor da bandeira de Galicia,
   ¡cantémo-lo dereito
   á libre nova vida!


En pé! de Ramón Cabanillas 
